
Beste Offisiere

AGL  Muntie Griebenow aan die woord

Onlangs moes ek die Afrikanergeskiedenis SO vir Graad 10 - verkenners aanbied by ’n Gebiedskamp. ’n Jong offisier het die opmerking gemaak dat hy graag in die tyd van die Groot Trek sou wou lewe. Dit klink vir hom so opwindend, vol avontuur en gevare wat oorkom moes word. Dit het vir hom ’n uitdaging gebied!

Sy woorde het na my toe teruggekom, verál hier aan die begin van April toe ons land so oor-rompel is met skokgolwe deur die afgryslike gebeure by Ventersdorp, asook die arrogante en uittartende wyse waarop die hofbevel verontagsaam is met die sogenaamde Vryheidslied: "Skiet die Boer".

Hierdie gebeure het my laat besef dat ons eintlik ook maar in die tyd van die Groot Trek lewe - net op ’n ander manier. Elke tydvak het sy fisiese- en geestelike uitdagings. Dit gaan nie oor die aard van die uitdagings nie, maar oor die wyse waarop dit hanteer word. Wat die hantering van landsvraagstukke soveel ernstiger maak, is die feit dat dit gevolge inhou ook vir ons nageslag. So weet ons dat Afsonderlike Ontwikkeling vir ons reg gelyk het in die vorige bedeling, maar vandag wrange vrugte afwerp vir ons kinders.

Miskien het Ester 4:14 vir ons jong offisier, wat na uitdagings soek, hierin ’n antwoord vir ons dag:

"Wie weet, miskien is dit juis met die oog op ’n tyd soos hierdie, dat jy tot die koninklike waardig-heid geraak het."  Juis "in ’n tyd soos hierdie" word ons geroep om as ’n Christenvolk ons Bybelse getuienis en lewenswaardes uit te leef.

Die tyd waarin ons leef word fisies gekenmerk aan misdaad, plaasmoorde, verkragtings, inbrake, kapings, ens. Ons leef ook geestelik in ’n tyd van sedelike en morele verval. En as ons daagliks met hierdie uitdagings gekonfronteer word, word ons hantering daarvan dalk moeiliker as om ’n geweer te gryp en die vyand dood te skiet. Daarom vra die tyd waarin ons lewe dat ons geestelik en fisies paraat sal wees om hierdie uitdagings te hanteer. Nee, dit vra méér van ons voortrekkeroffisiere. Die uitdaging lê ook daarin dat ons ons Voortrekkerkinders sal leer om die tyd waarin hύlle lewe met insig en wysheid te hanteer.  Ons kinders het met die gebeure van die afgelope tyd in ons land baie vrae gevra. So gesels twee vierjarige dogtertjies by ’n kleuter-skool met mekaar en die een sê vir die ander een: "My ma sê hier kom groot moeilikheid."  Voortrekkerkinders het vrae gevra.  Wat sê ons vir hulle? Kinders soek volwassenes vir wie hulle onvoorwaardelik kan glo, mense wat hulle kan volg en vertrou, mense wat hulle liefhet en by wie hulle veilig voel.

Dit plaas so ’n groot verantwoordelikheid op elkeen van ons volwasse lede om in hierdie beson-dere tyd met groot omsigtigheid te let op ons woorde, ons dade en ons gesindhede. Veel is in die afgelope jaar of twee in Die Voortrekkers gepraat oor mentorskap. Soveel so dat daar nou ’n kursus oor Mentorskap die lig gesien het. Geagte offisier, mag ek vra, wat is die sterk punte in jou mentorskap teenoor jou span? En die swak punte?  Deurleefde Christelike mentorskap is regtig ’n groot behoefte in ons tyd. ’n Persoon by wie hulle geborge kan voel, ’n persoon wat vir hulle rigting kan gee en by wie hulle ’n skuilte kan vind. Afgesien van landsomstandighede moet so baie kinders nog gebroke ouerlike verhoudings ook hanteer.

Ek weet dat hierdie sake voortdurend by ons hoogste vergaderings bespreek word, maar kry die ware ABC-mens gestalte op voetsoolvlak?  Kom, mede-offisiere, Laat ons soos Dawid in Ps. 18 sê:"God omgord my met krag; Hy maak my pad voorspoedig. Hy maak my voete soos dié van ’n ribbok; op hoë plekke laat hy my stewig staan."  Laat  ons treë in hierdie kwartaal ferm en doelgerig wees en mag elke dag vir ons ’n vryheidslied wees! Dié soort vryheid wat Christus aan die Kruis vir ons verwerf het. Ek glo dat ons dan ook sal groei: GROEI MET KWALITEIT!

UIT DIE PEN VAN DIE GEBIEDSLEIER

Ons staan weereens aan die begin van ‘n nuwe kwartaal.  Hierdie kwartaal is egter effes anders.  Elke onderwyser (my liewe vrou is een), sal vir jou vertel dat die werk eenvoudig net te veel is vir hierdie besondere kort kwartaal.  So ook in die Voortrekkers.  Ek het tydens ons kommando bestuursvergadering tot my verbasing besef dat ons net agt spanbyeenkomste hierdie kwartaal het.  Die positiewe kant van hierdie muntstuk is egter die lekker uitdaging hieraan verbonde om alles gedoen te kry.  Meeste van julle sal miskien reeds bewus wees van die ritme wat ons in die Voortrekkers aan die vestig is.  Die eerste kwartaal is werwing, die tweede kwartaal is netwerk projekte, die derde kwartaal is meting en die vierde kwartaal is beplanning.  Sterkte met al die netwerk projekte wat hierdie kwartaal aan die beurt is.  ‘n Spesiale woord van ondersteuning gaan uit aan al die HW/PV kandidate wat Maandag die Graad 12 eksamen aflê en tydens die vakansie getoets gaan word.

Hou Koers,

Anton Erwee

1.  Administratiewe Sake
1.1 Lededatabasis

a. Kommando’s moet hulle ledestatistiek op 31 Mei 2010 aan die gebiedskantoor versend sodat die gebiedskantoor, teen einde Julie 2010, 100% akkurate lede-data op die stelsel vasgelê kan hê.

b. Die kommando’s wat nog nie die lededatabasis program het nie, kan dit van die webtuiste aflaai – (http://sites.google.com/a/voortrekkers.org.za/kaapland/standaard-dokumente).
1.2 Jaarverslae

Alle uitstaande dokumente van die jaarverslae moet aan die gebiedskantoor gestuur word voor 30 April 2010. 
1.3 Ledegeld

Alle ledegelde en bewys van betaling van ledegeld van elke kommando moet aan die gebiedskantoor gestuur word voor 31 Mei 2010 om in aanmerking te kom vir die korting.
1.4 Ronel Hatting Trofee 2009
Gelukwensings aan Oom Vossie Kommando wat die Ronel Hatting Trofee vir 2009 kry.
3.  
Penkoppe en Drawwertjies
Hierdie is ‘n opwindende kort kwartaal. Net 41 skooldae!  Vir baie is die opwinding in die sokker Wêreldbeker,  vir my is dit in alles wat gebeur in die Voortrekkers:  10 Spesialisasies, ’n Kompetisie dag en 2 Voorslag voorbereidings kampe. 

Baie sterkte aan al die offisiere wat deel het hieraan!

	Wes-Kaap

Kommando Spesialisasies

4

6
	Gestremdhede

Sterrekunde
	7-9 Mei


	Tierkop

Wamakersvallei

	Oos-Kaap

Hanekam

R

1

2

3

4

5

6

7
	Goggatjies

Tuinier

Dierewaarneming

Plantwaarneming

Noodhulp

Touwerk

Spoorsny

Erfgrond
	28 - 29 Mei
	Van Stadenskloof

	Wes-Kaap

Voorslag-voorbereidings
	
	21-23 Mei
	

	Wes-Kaap

Kompetisiedag

5 en 6
	
	29 Mei
	

	Noord-Kaap Meerkat uitdaagreeks
Gr 6 - 7
	Voorslag / Graad 7
	11 – 13 Jun
	Kathu


Dan wil ek weer elke offisier wat werk met ons Graad 6 en Graad 7’s versoek om die graad 7 jaar, ’n “Voortrekkerjaar” te maak en nie ’n “Voorslagjaar” nie.  Die werk moet fokus op die werkboek en nie op die Voorslagtoetsings nie.

Daar moet nou reeds begin word om die kinders wat vir Voorslag wil inskryf se sertifikate en bewyse gereed te kry.  Hierdie bewyse is een van die groot redes dat daar so baie laat inskrywings elke jaar is. Onthou na die volgende vakansie is dit baie naby aan die sluitingsdatum vir die inskrywings.

Ek het ook dit goedgedink om ’n boodskap van een van ons Gebiedsjeugleiers saam te stuur.  Ek wil die offisiere vra om dit asb. aan die kinders voor te lees.  Ek hoop om die graad 7’s te motiveer vir voorslag en ook hul Verkennerlewe.

Liewe PD,

Voorslag lê voor die deur en ek weet die senuwees knaag!  Van graad 5 af, as iemand sê “VOORSLAG” gebeur die volgende?

· Die koue sweet slaan jou uit

· Jy vra jouself wat jou besiel om Voortrekkers te doen want dis beslis nie om eksamens soos dié te doen nie!

· Jy oorweeg dit al sterk om Voortrekkers net te los

· Jy wonder of Voorslag ooit enige voordele kan inhou want dit lyk vir jou maar nes ‘n vervlakste skool eksamen!

Wel, uit eersdaagse ondervinding wil ek jou graag verseker dat al bo genoemde ONNODIG is en dat jy vir jouself jok as jy dit glo.  Mense verwar voorslag met ‘n “eksamen” omdat jy wel getoets word, maar dit is meer ‘n evaluasie as ‘n toetsing.  As Voortrekkers is dit ons trots om as ABC-kinders bekend te staan en op Voorslag evalueer hul jou slegs op JÒU ABC beginsels saam met die nodige Voortrekkerkennis.

Voorslag is ‘n gewone Voortrekkerkamp met baie prêt, onvergeetlike ervarings en die opbou van baie nuttige kennis wat niemand ooit weer van jou kan wegvat nie.  Die bietjie leerwerk wat daar is, is interressanter as enige Twiglight – of aksieboek op die mark en nie eers Hanna Montana is so goed soos die vermaak op ‘n Voorslagkamp nie! 

Moenie dat ander mense jou beїnvloed en maak dat jy met ‘n negatiewe houding voorslag aanpak nie.  Die grootste fout wat jy kán maak is om daai groot leun te glo, want amper 100% verkenners sal vir jou sê dat voorslag die lekkerste kamp van hul PD loopbaan was, en dat dit wat volg beter is as wat jy ooit sal kan DROOM!  Die verkennerlewe wat daarna op jou wag bied onvergeetlike ervarings en uitdagings wat voorslag als die moeite werd maak.

Sterkte aan elke 2011 verkenner!  Mag voorslag 2010 vir jou net soveel positiewe herhinneringe inhou soos vir my.  Doen dit as Moderne Afrikaner, Positiewe Burger en as Konsikwente Christen en geniet elke oomblik daarvan!  

Marlé Odendaal

4.
Verkennersake
“Behandel ‘n persoon soos hy of sy vir jou voorkom, en jy maak hom niks beter nie, maar behandel hom soos die mens wat hy potensieël kan wees, en jy help hom om te word wat hy behoort te wees.”
                                                                    Johann Wolfgang Goethe

Vanuit hierdie staanspoor wil ons graag alle Jeuglede hanteer, maar veral ons Verkenners. Die idée is regtig om potensiaal te ontwikkel sodat die proses van selfaktualiserings kan begin plaasvind. Dit is dan ook hoekom daar so bietjie ‘n verandering ingekom het in die manier waarop ons die Jeugberaad aangepak het hierdie jaar. Die beraad het plaasgevind op Wemmershoek en alhoewel die fokus blyk te wees om slegs die kinders aantemoedig om meer betrokke te raak by die gemeenskap (dit ook), maar ook om die grense van ons deursnee tiener te strek. Die tieners moet ervaar dat elkeen van hulle wel kan betrokke wees in die verbetering / waarde toevoeg van ander se lewens. Dit is ‘n God gegewe opdrag wat veral vandag al hoe meer relevant raak. Daar was van die jeuglede verwag om uit ‘n paar geïdentifiseerde projekte te kies en dan te beplan en ook uittevoer. Leierseienskappe, beplannings -, onderhandeling- en ook kommunikaise vaardighede is gebruik. Aanvanklik is die aktiwiteit met bietjie vrees / ongemak begroet, maar na afloop van die dag se projekte, was die terugvoer ongelooflik positief. Die kinders het so bietjie ervaar hoe dit moet voel om minder bevoorreg te wees. Kom ons help die Verkenners om hul grense verder te strek. Die beraad is deur min kinders vanaf die Oos-Kaap en Noord-Kaap bygewoon en dit sou goed wees om te hoor wat sou die redes / oplossings hiervoor wees.

Die volgende HW-eksamen is op hande en ek wil deur hierdie skrywe aan ieder en elkeen van die Graad 12’s baie sterkte toe wens en dat hulle in hulleself moet glo om die beste van hulle Voortrekkerwerk weer te gee. Die daarop volgende PV-kamp  in Julie te Doornkloof beloof ook om weer ‘n hoogtepunt in meeste van die Jeuglede se Voortrekkerlewe te word. Maak net seker dat die Verkenners genoeg WARM klere inpak, want dit is koud. Sela.

Die volgende is ander Verkenner-aktiwiteite wat in die nabye toekoms ook op die kalender is: Die Nasionale Jeugberaad te Ammersfoort, die berugte Kalahari 4 x 4 en die yskoue / nat Winterwaterwerke-kamp. 
Baie sterkte aan elkeen van die offisiere wat daarby betrokke is en weereens baie dankie vir julle onbaatsugtige werk.
5.
Volwasse Sake
Die eerste kwartaal het die jaar se Volwasse Opleidingsprogram ingelui met ’n Afskopkamp in Noord- en Wes-Kaap.  Goeie terugvoering is van hierdie kampe verkry. Oos-Kaap het ’n soortgelyke kamp gehad, net met ’n ander naam.

Daar word nog nie naastenby genoeg gebruik gemaak van die opleidingsgeleenthede, wat die onderskeie Provinsie Taakgroepe daarstel nie. Daar is verskeie redes hiervoor. Persoonlike programme en omstandighede verhinder sommige offisiere. Sommige Provinsies, soos Oos-Kaap se getalle is klein en baie het reeds die basiese kursusse ge-doen. Finansies speel ook by sommige kommando's ’n rol.

As ons na ons Gebiedsprogram kyk lê die swaartepunt van ons opleiding vanjaar hier in die tweede kwartaal. Die verantwoordelikheid om aandag te gee aan Hoofbestuur se dringende versoek, nl. om dit moontlik te maak vir ELKE offisier om vanjaar  toegerus te word vir sy / haar taak om met hulle spanne te kan werk, berus by die Provinsie Taakgroepe. So is daar dan ook voorsiening gemaak op die onderskeie Provinsieprogramme. Die oogmerk is dan ook om ELKE offisier die geleentheid te gee om die Praktiese Spanhanteringskursus te deurloop en dat ELKE bestuurslid op alle vlakke toegerus sal wees met die inhoudelike van die Bestuurskursus.

Die GKVS wil daarom elke Kursusaanbieder van harte bedank vir die ywer wat aan die dag gelê word en vir elkeen se insette in die aanbieding van kursusse. Verder wil GKVS ook kommando's ernstig aanmoedig om finansiële bystand te verleen aan offisiere, sodat dit vir hulle moontlik is om kursusse by te woon. Die ewe belangrike saak is dat offisiere ook van hulle kant af moeite en opoffering sal doen om hulleself toe te rus deur die bywoning van die geskeduleerde kursusse. Alle beplanning en die daarstelling van opleidingsgeleenthede val plat as ons offisiere nie gebruik maak van die geleenthede nie. Offisiere, help u Taakgroepe om ’n kultuur van opleiding in u provinsie vas te lê! Sommige Provinsies het groot sukses hiermee, maar daar is ook Provinsies wat sukkel. Bring u kant!

Ten oposigte van die Spanhanteringskursus wil ek graag die volgende deurgee:

Daar is twee kursusse Spanhantering en Praktiese Spanhantering. Die Praktiese Spanhanteringskursus word geskei in twee fokus groepe – Praktiese Spanhantering –PD’s en Praktiese Spanhantering – Verkenners. Die rede is dat die hantering en manier van aanbieding van onderwerpe verskil ten opsigte van PD’s en Verkenners.

Hierdie is ’n grondige hersiening van die kursus – dus kan die kursusgangers erkenning kry en tel dit vir spesop. Die voorvereiste vir Praktiese Spanhantering is Spanhantering. Praktiese spanhantering is ook ’n volwaardige naweek kursus.

Daar word ook nog gewerk aan die Mentorskapskursus. Hierdie kursus gaan ook ’n groot  waardetoevoeging wees tot die toerusting van alle oordleiers en veldkornette. Ons sien uit na die vrystelling van hierdie kursus.

Kaaplandse offisiere, kom ons vat hande en maak hierdie kwartaal van elke opleidingsgeleentheid gebruik. Ons vertroue is dat u só bemagtig gaan word in u Voortrekkerwerk, dat elke huidige struikelblok vir u ’n geleentheid gaan word tot groei en sukses!

6. Bemarking
a.
Daar is `n hele reeks advertensies in die koerante geplaas die afgelope tyd. Doen asseblief die nodige opvolg  met bemarking by jou plaaslike biblioteek en inkopiesentrums. Onthou daar is uittrek- en traanvormige baniere tot jule beskikking.

b.
Die betrokke persone moet asseblief onthou om die uittree-onderhoude te doen en so gou moontlik die inligting deur te gee.

c.
Die nuwe telefoongidse vir 2010 is reeds uit. Maak seker dat die naam Voortrekkers in u plaaslik telefoongids verskyn met die gebiedskantoor se besonderhede en telefoon nommer (086 1223 423, kplvoort@iafrica.com). Indien nie, verwittig die gebiedskantoor.

7. Eiendome  
Wildschutsbrand vorder goed en behoort teen middel Mei 2010 besikbaar te wees. Daar is 40 beddens, dit is meer gemik vir spanbou en vergadering sessies. Ons het nog nie `n vasgestelde prys per persoon per nag nie, maar dit sal in die omtrek van tussen R80 en R100 per kop per nag vir nie VT's wees en R20  tot R30 vir Vt's wees. Hierdie terrain is baie meer luuks as die ander 3 terreine.
8. Versekering

Stuur asseblief die kommando se versekerings skedule aan die Gebiedskantoor voor einde Mei 2010.  Indien die kommando geen versekering het nie, stuur `n e-pos om dit so deurtegee.

9. Kommunikasie

a. E-pos Kommunikasie

Die gebiedskantoor beskik nou oor ’n e-pos stelsel waar e-posse maklik na groepe gestuur kan word.  Die groepe wat tans bestaan is:
Gebiedsbestuur
Dit sluit die gebiedsdagbestuur, oordleiers, adjunk oordleiers en gebiedskomitee voorsitters in. (Kaapland)

Oordbestuur
Dit sluit gebiedsbestuur soos bo in sowel as kommandoleiers, adjunk-kommandoleiers en taakgroepvoorsitters in. (Kaapland)

Wes-Kaap
Alle volwasse lede van die Wes Kaap.

Noord-Kaap
Alle volwasse lede van die Noord Kaap.

Oos Kaap
Alle volwasse lede van die Oos Kaap.

As u pos na een van die groepe wil stuur (dit moet Voortrekkerverwante pos wees) stuur dit asseblief na die gebiedskantoor, vanwaar dit aangestuur sal word.

As u tans nie inligting van die gebiedskantoor ontvang nie, dan is die kanse baie goed dat u naam nie op die lys is nie of verkeerd op die lys is.  Kontak asb vir Hesti by die gebiedskantoor en help haar om die lyste so volledig as moontlik te hou.  Daar is geen rede dat volwassenes vandag nog moet sukkel met toegang tot inligting nie.
b. Webblad
Sover moontlik word alle inligting wat aan volwasse lede versprei word ook op die webblad geplaas.  Besoek dit gerus as jy inligting kort rondom kampe of kenteken dae.

c. Kampe

Motiveer asseblief u jeug en volwasse lede om die volgende kamp tydens die Junie/Julie vakansie by te woon:

Wes Kaapse Winter Water Werke Kamp
d.
BAIE BELANGRIK - Kampleiers en Offisiere word net weer daarop gewys dat daar nie voor kinders gerook mag word nie. Die gebiedsbestuur het besluit dat daar geen drank op gebiedskampe gebruik mag word of waar daar met die jeug gewerk word nie.
Aan almal, sterkte vir die kwartaal wat voorlê.

Voortrekkergroete

Die Gebiedsdagbestuur

